Ìîíãîë Óëñûí Èõ Õóðëûí 2010 îíû íàìðûí ýýëæèò ÷óóëãàíû Áàéãàëü îð÷èí, õ¿íñ, õºäºº àæ àõóéí áàéíãûí õîðîîíû 2010 îíû 11 ä¿ãýýð ñàðûí 03-íû ºäºð /Ëõàãâà ãàðèã/-èéí õóðàëäààí 10 öàã 50 ìèíóòàä Òºðèéí îðäíû “Á” òàíõèìä ýõëýâ.

Áàéíãûí õîðîîíû äàðãà, Óëñûí Èõ Õóðëûí ãèø¿¿í Á.Áàòáàÿð èðö, õýëýëöýõ àñóóäëûí äàðààëëûã òàíèëöóóëæ, õóðàëäààíûã äàðãàëàâ.



Õóðàëäààíä èðâýë çîõèõ 20 ãèø¿¿íýýñ 16 ãèø¿¿í èðæ, 80.0 õóâèéí èðöòýé áàéâ. ¯¿íä:


×ºëººòýé: Ý.Áàò-¯¿ë, Ë.Ãàíñ¿õ. 


Òàñàëñàí: Ð.Áóä, Æ.Ýíõáàÿð.

Íýã. “Ìîíãîë ìàë” ¿íäýñíèé õºòºëáºðèéí õýðýãæèëò, 2011 îíä óã õºòºëáºðèéã õýðýãæ¿¿ëýõýýð òºëºâëºñºí àæèë, òºñºâ ñàíõ¿¿ãèéí òàëààð Õ¿íñ, õºäºº àæ àõóé, õºíãºí ¿éëäâýðèéí ñàéäûí ìýäýýëýë 

Õýëýëöýæ áóé àñóóäàëòàé õîëáîãäóóëàí Õ¿íñ, õºäºº àæ àõóé, õºíãºí ¿éëäâýðèéí äýä ñàéä Æ.Ñàóëå, ìºí ÿàìíû Òºðèéí íàðèéí áè÷ãèéí äàðãà Ò.Ãàíòóëãà, Ñàíãèéí ÿàìíû Òºðèéí íàðèéí áè÷ãèéí äàðãà Ä.Áàòòºð, ÕÕÀÀÕ¯ß-íû Ñòðàòåãè òºëºâëºëò, áîäëîãûí ãàçðûí äàðãà Ë.×îé-Èø, Мал аж ахуйн бодлогын хэрэгжилтийг зохицуулах газрын дарга П.Ганхуяг, Õºíãºí ¿éëäâýðèéí áîäëîãûí õýðýãæèëòèéã çîõèöóóëàõ ãàçðûí äàðãà Ä.Áàäàð÷, Óëñûí ìàë ýìíýëýã, ¿ðæëèéí ãàçðûí äàðãà Ï.Äàìäèíäîðæ, Ñàíãèéí ÿàìíû Çàðëàãûí õýëòñèéí ìýðãýæèëòýí Î.Õóÿãöîãò, ÓÈÕ-ûí Áàéãàëü îð÷èí, õ¿íñ, õºäºº àæ àõóéí áàéíãûí õîðîîíû çºâëºõ Ä.Ìÿãìàðñ¿ðýí, ðåôåðåíò Á.Ìÿõäàäàã, Á.Áàÿðìàà íàð áàéëöàâ.

Õ¿íñ, õºäºº àæ àõóé, õºíãºí ¿éëäâýðèéí ñàéäûí ìýäýýëëèéã Õ¿íñ, õºäºº àæ àõóé, õºíãºí ¿éëäâýðèéí äýä ñàéä Æ.Ñàóëå òàíèëöóóëàâ.

Òàíèëöóóëãàòàé õîëáîãäóóëàí ÓÈÕ-ûí ãèø¿¿í Ñó.Áàòáîëä, Ä.Òýðáèøäàãâà, Á.Áàò-Ýðäýíý, Ï.Àëòàíãýðýë, Ã.Áàÿðñàéõàí, Ä.Áàëäàí-Î÷èð íàðûí àñóóñàí àñóóëòàä Õ¿íñ, õºäºº àæ àõóé, õºíãºí ¿éëäâýðèéí äýä ñàéä Æ.Ñàóëå, àæëûí õýñãýýñ Ò.Ãàíòóëãà, Ë.×îé-Èø íàð õàðèóëæ, òàéëáàð õèéâ.

Äàðààãèéí õóðàëäààíààð ¿ðãýëæë¿¿ëýí ñîíñîõîîð òîãòîâ. 

Õóðàëäààí 12 öàã 00 ìèíóòàä ºíäºðëºâ.

Òýìäýãëýëòýé òàíèëöñàí:

ÁÀÉÃÀËÜ ÎÐ×ÈÍ, Õ¯ÍÑ, 

Á.ÍÀÐÀÍÒÓßÀ
ÌÎÍÃÎË ÓËÑÛÍ ÈÕ ÕÓÐËÛÍ 2010 ÎÍÛ ÍÀÌÐÛÍ ÝÝËÆÈÒ

×ÓÓËÃÀÍÛ ÁÀÉÃÀËÜ ÎÐ×ÈÍ, Õ¯ÍÑ, ÕªÄªª ÀÆ ÀÕÓÉÍ ÁÀÉÍÃÛÍ

ÕÎÐÎÎÍÛ 2010 ÎÍÛ 11 ÄҮÃЭЭÐ ÑÀÐÛÍ 03-ÍЫ ªÄªÐ /ЛХАГВА
ÃÀÐÈÃ/-ÈÉÍ ÕÓÐÀËÄÀÀÍÛ ÄÝËÃÝÐÝÍÃ¯É ÒÝÌÄÝÃËÝË

Хуралдаан 10 цаг 50 минутад эхлэв. 


Б.Батбаяр: Ирц бүрдсэн. Нийт 9 гишүүн ирсэн. Ирж байгаад бүртгэх 3 гишүүн бүртгүүлсэн байна. Ингээд 12 гишүүн хуралд ирсэн гэж үзээд өнөөдрийн хуралдааныг нээлээ. 
Өнөөдрийн хуралдаанаар Монгол мал үндэсний хөтөлбөрийн хэрэгжилт, 2011 онд уг хөтөлбөрийн хэрэгжүүлэхээр төлөвлөсөн ажил, төсөв санхүүгийн талаар Хүнс, хөдөө аж ахуй, хөнгөн үйлдвэрийн сайдын мэдээллийг сонсоно. 

Хоёрт, Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн 2011 оны төсвийн тухай хуулиудын төслийн хоёр дахь хэлэлцүүлгийг хийнэ. Хоёр асуудал байна. 

Ингээд нэгдүгээр асуудлыг Монгол мал үндэсний хөтөлбөрийн хэрэгжилт, 2011 онд уг хөтөлбөрийг хэрэгжүүлэхээр төлөвлөсөн ажил, төсвийн санхүүгийн талаар Хүнс, хөдөө аж ахуй, хөнгөн үйлдвэрийн сайд Бадамжунайн мэдээллийг сонсоно. Мэдээллийг дэд сайд Сауле сонсгоно. Урьж байна. 

Энд хэлэлцэх асуудалтай холбогдуулан Монгол мал үндэсний хөтөлбөрийн хэрэгжилт, 2011 онд уг хөтөлбөрийг хэрэгжүүлэхээр төлөвлөсөн ажил, төсвийн санхүүгийн талаар Хүнс, хөдөө аж ахуйн мэдээллийг сонсох асуудалд оролцож байгаа хүмүүсийг танилцуулъя. Хүнс, хөдөө аж ахуй, хөнгөн үйлдвэрийн дэд сайд Сауле, Хүнс, хөдөө аж ахуй, хөнгөн үйлдвэрийн дэд сайд Золжаргал, мөн яамны Төрийн нарийн бичгийн дарга Т.Гантулга, Стратегийн төлөвлөлтийн бодлогын газрын дарга Л.Чой-Иш, Газар тариалангийн бодлогын хэрэгжилтийн зохицуулах газрын дарга Л.Баяртулга, Жижиг, дунд үйлдвэрлэлийн газрын дарга Ц.Ням-Осор, Улсын мал эмнэлэг үржлийн газрын дарга Дамдиндорж, Улсын мал эмнэлэг үржлийн газрын орлогч дарга Л.Цогтбаатар нар оролцож байна. 

Ж.Сауле: УИХ-ын Байнгын хорооны дарга, эрхэм гишүүд ээ, 

УИХ-ын 2010 оны 5 дугаар сарын 20-ны өдрийн 23 дугаар тогтоолоор батлагдсан Монгол мал үндэсний хөтөлбөрийг редакцийн уншилт болон Ерөнхийлөгчийн хоригийн хугацаа дууссанаар 6 дугаар сарын 03-нд ёсчлон хүлээн авч хэрэгжүүлж эхэлсэн болно. 

Монгол мал үндэсний хөтөлбөрийн хэрэгжилт болон 2010 оны төсөвт тусгагдсан санхүүгийн зарцуулалт, 2011 онд уг хөтөлбөрийн дагуу хэрэгжүүлэхээр төлөвлөсөн ажил, төсвийн талаарх мэдээллийг сонсох талаар тус Байнгын хорооноос манай яаманд ирүүлсэн албан тоотын дагуу УИХ-ын гишүүд та бүхэнд энэхүү товч мэдээллийг хийх гэж байна. Энэ хугацаанд манай яамнаас Монгол мал хөтөлбөрийг хэрэгжүүлэх эхний үе шатны төлөвлөгөөний төсөл боловсруулан орон нутаг мэргэжлийн байгууллага, Монгол Улсад үйл ажиллагаа явуулж байгаа гадаад болон олон улсын байгууллагуудын дунд бүх төслийг хэлэлцүүлж, тодорхой саналыг авч тусган Засгийн газрын хуралдаанаар хэлэлцүүлэн 222 дугаар тогтоолоор батлуулж, хэрэгжүүлж байгаагаас гадна тус хөтөлбөрийг орон тооны бус үндэсний хороог байгуулан ажиллаж байна. 

Хөтөлбөрийг баталсан УИХ-ын 23 дугаар тогтоолын хоёрдугаар заалтыг хэрэгжүүлэх зорилгоор нийт 21 аймгийн 329 суманд мал эмнэлэг үржлийн нэгж байгуулах тухай Засгийн газрын тогтоолын төсөл боловсруулан УИХ-ын гишүүд, Мэргэжлийн хяналтын ерөнхий газар, аймаг, орон нутгийн удирдлага, мэргэжлийн байгууллагуудаас санал авч тусгасан Засгийн газрын 9 дүгээр сарын 01-ний хуралдаанаар хэлэлцүүлэн 223 дугаар тогтоол гаргаж, сумын Засаг даргын Тамгын газрын бүтцэд тухайн сумын Хүнс, хөдөө аж ахуй, хөнгөн үйлдвэрийн ажил, үйлчилгээг зохицуулах, хянах, мэргэжил, арга зүйгээр хангах чиг үүрэг бүхий мал эмнэлэг, үржлийн тасаг байгуулах ажлыг эхлүүлэв. 
Мал эмнэлэг, үржлийн тасгийн үйл ажиллагаа, орон тоо, бүтцийг анхнаас нь эхлэн зөв зохион байгуулалтын хэлбэрт оруулах зорилгоор сумдын мал эмнэлэ, үржлийн нэгжийн талаар авах арга хэмжээний тухай Хүнс, хөдөө аж ахуй, хөнгөн үйлдвэрийн сайдын 231 дүгээр тушаал гарган хэрэгжүүлэх үйл ажиллагааны чиглэл, ажиллах мэргэжилтнүүдийн ажлын байрны тодорхойлолтын үлгэрчилсэн загвар, сумдын нэгжийн нэмэгдсэн орон тооны цалин, урсгал зардлуудыг тус тус баталж, тухайн баримт бичиг болон холбогдох зардлыг орон нутагт хүргүүлэн хэрэгжилтийн зохион байгуулаад байна. Тасгийн бүтэц, зохион байгуулалт, үйл ажиллагааны мэргэжилтнүүд, томилгооны талаар нэгдсэн ойлголт өгөх зорилгоор бүх аймгийн Хүнс, хөдөө аж ахуй, жижиг, дунд үйлдвэрийн газрын дарга нарын 2 өдрийн семинарыг Улаанбаатар хотод хийж, зохион байгуулалтын ажлыг шуурхай эхлүүлэх, хөтөлбөрийг сурталчлах арга хэмжээг орон нутагт хэрэгжүүлэх талаар тодорхой үүрэг даалгавар өгсөн. 

Энэ арга хэмжээний хүрээнд 329 суманд нийт 658 мэргэжилтнийг шинээр авч ажиллуулахаар, одоогийн байдлаар 542 мэргэжилтнийг зохих албан тушаалд томилуулан ажиллуулаад байна. Үүнээс 365 мэргэжилтэнг төрийн захиргааны албан хаагчаар, 177-г тухайн ажил гүйцэтгэх хөдөлмөрийн гэрээгээр ажиллуулах асуудлыг шийдвэрлээд байна. Энэ бол томилогдох мэргэжилтний 65,5 хувь болж байна. Үлдэх хэсгийг яаралтай томилуулах зорилгоор холбогдох аймгуудад төрийн албан сонгон шалгаруулалтыг зарлаж явуулах асуудлыг холбогдох байгууллага, орон нутгийн удирдлагатай хамтран ажиллаж байгаагаас гадна шаардлагатай төвөөс мэргэжлийн хүнийг ажиллуулж байгаа болно. 

Мөн арга хэмжээг Архангай, Баян-Өлгий, Өвөрхангай, Сэлэнгэ, Увс аймаг бусдаас илүү шуурхай зохион байгуулж, томилон ажиллуулах мэргэжилтнүүдийн 60-100 хувийг ажиллуулаад байна. Зарим аймгуудад уг ажил удаашралтай байна. Хөтөлбөрийн хэрэгжүүлэх арга хэмжээний тухай Хүнс, хөдөө аж ахуй, хөнгөн үйлдвэрийн сайдын 2010 оны 235 дугаар тушаалаар Монгол мал хөтөлбөрийн хүрээнд 2010 онд хэрэгжүүлэх арга хэмжээ, түүнд шаардагдах зардлын төсвийг батлуулан хэрэгжүүлэх арга хэмжээг зохион байгуулж байна. Үүнээс одоогийн байдлаар нийт зарцуулах ёстой 9.5 тэрбум төгрөгийн төсвийн 50,9 хувийг зарцуулаад байгаагийн дотор сумдын мал эмнэлэг, үржлийн тасгийн 3 сарын үйл ажиллагааны зардал болох 1.9 тэрбум төгрөгийн орон нутгийн төсөв рүү шилжүүлэн олгосон. Архангай, Завхан аймгийн нийт малын бурцеллёз өвчнөөс эрүүлжүүлэх, вакцинжуулах арга хэмжээнд зориулан 679 сая төгрөгийг зарцуулж байна. 
Засгийн газрын 2010 оны 221 дүгээр тогтоолоор хэрэгжүүлэх зорилгоор Дорнод, Сүхбаатар, Хэнтий, Дорноговь аймгийн нийт малыг шүлхий өвчнөөс урьдчилан сэргийлэх, дархлаажуулах, вакцин худалдан авах  тарилгын үйлчилгээний хөлсний зардалд зориулан 2 тэрбум төгрөгийг зарцуулсан. Говьсүмбэр аймгийн Засгийн газарт тавьсан хүсэлтийг судлан үзэж, каракул хурганы арьсны чиглэлийн сүмбэр хонины удмын санг хамгаалж, тогтвортой өсөлтийг хангах, генийг нь сэргээх зорилгоор төсөл хэрэгжүүлэх 55 сая төгрөгийг орон нутагтаа бүтээгдэхүүн нийлүүлэх гэрээ хийж олгосон. 
Дундговь аймагт өвс, тэжээлийн аюулгүйн нөөц бүрдүүлэх зорилгоор эргэн төлөгдөх нөхцөлтэй 200 сая төгрөгийг олгосон зэрэг арга хэмжээнд нийт 4 тэрбум 834 сая төгрөгийг зарцуулаад байна. Цаашид Хүнс, хөдөө аж ахуй, хөнгөн үйлдвэрийн сайдын баталсан хуваарийн дагуу Монгол мал хөтөлбөрийг хэрэгжүүлэх арга хэмжээний хүрээнд сумдад байгуулагдсан нэгжийн мэргэжилтнүүдийг мэргэшүүлэх, давтан сургах, 21 хоногийн сургалт зохион байгуулахад 121,3 сая төгрөг, баруун бүсийн аймгийн нийт мал болон улсын хэмжээний нийт үхрийг ээмэгжүүлэн бүртгэлжүүлэх, мэдээллийн нэгдсэн санд бүртгэх ажил, үйлчилгээг зохион байгуулахад 4.1 тэрбум, Монгол мал үндэсний хөтөлбөрийг сурталчлах, хэрэгжүүлэх ажлыг эрчимжүүлэх зорилгоор мэргэжилтэн болон малчдын зөвлөгөөн зохион байгуулахад 237.5 сая төгрөг, мал эмнэлэг, үржлийн ажил, үйлчилгээг нэгжийн чадавхийг бэхжүүлэхэд 150 сая төгрөг хөтөлбөрийн сургалт, сурталчилгааг зохион байгуулахад 57.2 сая төгрөг, нийт 4 тэрбум 608 сая төгрөгийг зарцуулахаар холбогдох арга хэмжээг авч байна. 

Монгол мал үндэсний хөтөлбөрийн 5 тэргүүлэх чиглэлийн хүрээнд 2011 онд мал эмнэлэг үржлийн анхан шатны нэгжийн чадавхийг бэхжүүлэх, малын чанар сайжруулах, эрүүл мэндийг хамгаалах, эрсдэл даах чадавхи бий болгох зорилгод зах зээлийг хөгжүүлэх үйл ажиллагаануудыг онцгойлон анхаарч, эхний ач холбогдол өгч хэрэгжүүлэхээр төлөвлөж байна. 

УИХ-ын 2010 оны 23 дугаар тогтоолоор Монгол мал үндэсний хөтөлбөрийг хэрэгжүүлэхэд МУ-ын нэгдсэн төсвийн 3-аас багагүй санхүүжилтийг улсын төсөвт тусгаж байхаар заасантай уялдан 2011 оны нийгэм, эдийн засгийн үндсэн чиглэл уг хөтөлбөрийг хэрэгжүүлэхэд 150 сая төгрөг зарцуулахаар баталсан. Гэвч Засгийн газраас өгсөн төсвийн хязгаарт багтаан манай яамнаас мал аж ахуйн салбарт хэрэгжүүлэх бүх арга хэмжээг 84.4 тэрбум төгрөг зарцуулахаар төлөвлөн оруулсан боловч Сангийн яам 2011 оны төсвийг УИХ-д өргөн барихдаа тус төсвийг дахин 71.2 хувиар бууруулж, 24,3 тэрбум төгрөг байхаар төсөвлөсөн байна. Энэ нь хөтөлбөрийн болон мал аж ахуйн салбарын бусад зорилтот үйл ажиллагаа хэрэгжүүлэх боломжгүй болгож байгааг анхааралдаа авахыг УИХ-ын Байгаль орчин, хүнс, хөдөө аж ахуйн байнгын хорооны эрхэм гишүүд та бүхнээс хүсч байна. 
Анхаарал тавьсанд баярлалаа. 

Б.Батбаяр: Илтгэлтэй холбогдуулан асуулт асуух гишүүд нэрээ өгөөрэй. Б.Бат-Эрдэнэ, Ц.Сэдванчиг, ирсэн дарааллаараа. Б.Бат-Эрдэнэ, Ц.Сэдванчиг, П.Алтангэрэл, Д.Балдан-Очир, бичээд байгаарай. Батболд, Баярсайхан, Д.Тэрбишдагва, Ц.Цэнгэл. Дараалан бичсэн үү? Дарааллаараа. Батболд гишүүн 

Су.Батболд: Энэ сумдад мал эмнэлэг, үржлийн тасаг байгуулж байгаа л даа. Тэгээд энэ би зүгээр ингэж бодоод байна. Манай захиргааны албан хаагчид бол зүгээр ийм цагаан захтай улс байдаг байхгүй юу. Конторт ширээний ард суугаад байдаг. Бид нарын энэ Монгол мал хөтөлбөрт сумдад энэ мал эмнэлэг, үржлийн тасаг байгуулахдаа юу гэж бодож байсан бэ гэхээр энэ хүмүүс яг малчдын дунд яваад, одоо бид нарын зохион байгуулж чадахгүй байгаа энэ сумдын гол үйлдвэрлэл болсон мал аж ахуйн үйлдвэрлэлийг өдөрт нь зохион байгуулаад, би зүгээр Японы жишээг харахад бол Япон нэг жижиг муж гэхэд төсвийнхөө 60 хувийг хөдөө аж ахуйн зарцуулаад, тэр мэргэжилтнүүд нь яг дунд яваад, газрыг нь зохион байгуулаад, ямар үрээр тарих гэж байгаа юм, ямар техник хэрэглэх гэж байгаа юм, ямар усалгаа хэрэглэх гэж байгаа юм гээд явдаг байхгүй юу. Гэтэл манай хөдөөгийн сумдын мал аж ахуй үйлдвэрлэлийн гол үйлдвэрлэл болсон мал аж ахуйн үйлдвэртээ бид нар анхаарал тавьж чадахгүй байна гэдэг нь хөтөлбөрөө томоохон хувьсгалын чанартай өөрчлөлт гаргая гээд орон тоо нэмсэн байхгүй юу. 

Гэтэл энэ маань зүгээр түшмэдүүдийн орон тоо болоод өөрчлөгдөх вий. Би юу асуух гээд байна гэхээр энд ингээд бичсэн байна. Бид одоо 3 орон тоо ажиллуулсан. Түүний нэг нь төрийн захиргааны албан хаагч хэвээрээ байсан учраас 40 хувь нь шууд ингээд томилсон. Тэгээд хүн нэмж авч байгаа гээд. Би ийм зүгээр ширээний ард суусан цагаан захтай тийм мэргэжилтэн бид нарт хэрэггүй. Тэр бид нарын гол үйлдвэрлэл болоод байгаа, хүмүүсийн амьжиргааг авч яваад байгаа энэ үйлдвэрлэлийг зохион байгуулаад, хөөе нөгөө хувийн мал эмнэлгийн малын эмч вакцин хийсэн үү? Танайх хаашаа нүүх гэж байгаа юм? Хэдэн хонь чинь хургалсан юм? Ямар өвчин гараад байгаа юм? Эсхүл энэ чинь өнөөдөр ямар хуц тавих гэж байгаа юм? Ийм мэтийг зохион байгуулах хүн хэрэгтэй байхгүй юу. Гэтэл зүгээр нэг ширээний ард суудаг гурван орон тоо бий болгоод, хичнээн тэрбум төгрөгийн цалин зарах юм бол ямар ч утгагүй ээ. 
Тэгэхээр хөдөө аж ахуйн яам маань энэ ажлыг яаж зохион байгуулж байна? Би бодохдоо бол анх энэ хөтөлбөрийг санаачилж өргөн бариад, дараа нь бодохдоо би энийг төрийн захиргааны албан хаагч биш, улсын үйлдвэрийн газар маягтай юм ажиллаад, малчидтайгаар цуг яваад, юмыг нь зохион байгуулаад, тэндээсээ жижигхэн хөөрхөн орлого олдог ингээд яваач ээ гэж бодсон байхгүй юу. Гэтэл би одоо ингээд энд танай тайланг үзэхээр баахан цагаан захтай ширээний ард суусан, манай ерөөсөө захиргааны албан хаагчдын ганц дутагдал бол ерөөсөө ажил хийдэггүй байхгүй юу. Өөр улсын захиргааны албан хаагчид хүмүүсийнхээ дунд орж ажиллаад, хүмүүсээ дагуулаад яваад байна шүү дээ. Манайхан бүгдээрээ дарга нар. Ширээний ард суудаг, ийм дарга нарыг бий болгосон уу, эсхүл энэ чинь тэгж ажиллах юм уу гэдэг ганцхан асуулт байгаа. 

Д.Тэрбишдагва: Дарга аа, би зарчмын ганцхан юм хэлээдэх үү? Энэ өнөөдрийн ярьж байгаа асуудал дээр ийм байгаа. Шүлхий өвчин 5 сард эхэлсэн. Энд хөдөө аж ахуйн яамны сайдын явуулсан бичиг Сангийн яаманд явуулсан байгаа. 7 сар, 8 сард Сангийн яам мөнгө гаргаж өгөөгүй. Наад найр наадам яваад байдаг, шүлхий өвчин нэмэгдээд байдаг. Мөнгө гаргаж өгөөгүй. Гаргаж өгөхгүй гэсэн Баярцогтын бичиг нь энд байж байгаа юм л даа. Нэгдүгээр асуудал. 

Хоёрдугаар асуудал энэ Монгол мал хөтөлбөртэй 9.5 тэрбум төгрөгийн баахан мөнгө тавьсан. Тэр тавьсан мөнгийг нь үнэхээрийн үйл ажиллагаа, лаборатори, тоног төхөөрөмж энэ тэр гээд орж ирэхээр Сангийн яам ийм юманд зарцуулж болохгүй ээ. Гадаад томилолтондоо 81 тэрбумыг зарцуул, зөвлөгөө хийхдээ зарцуул, улсын нөөцөөс гарах шүлхий өвчний мөнгийг Монгол мал хөтөлбөрөөс гаргуулах ийм ажлыг хийсэн байгаа учраас би Сангийн яамыг байлгаж байж, одоо мөнгийг нь өгөөгүй газрыг нь байлгаж байж ярихгүй бол өнөөдөр Хүнс хөдөө аж ахуйн яам. 

Б.Батбаяр: Ойлголоо. Сангийн яамны холбогдох улсыг дуудъя. Тэр сайдыг нь дууддаг юм уу? Хэнийг нь дууддаг юм. Төрийн нарийн бичиг юм уу? Уг нь сайд нь байвал зүгээр л дээ. Төрийн нарийн бичиг, сайд хоёрын аль нэгийг нь дуудъя. Ингээд Батболд гишүүний асуултад Сауле сайд хариулъя. 
Ж.Сауле: Ингээд Су.Батболд гишүүний асуултад манай Ганхуяг хариулаад, би дараа нь араас нь бататгаад явъя. Ганхуяг нэгжийн тухай асуудал дээр яг бид хэд ямар ажлууд зохион байгуулсныг яг газар дээр нь ажиллаж байгаа улсууд маань тайлбарлаад. Би бас энэ дээр ажиллаж байгаа. Манай газрын дарга 

П.Ганхуяг: Нэгдүгээрт, бид нар сумдад байгуулагдах нэгжийг олон талаас нь судалж үзсэн. Энэ байгуулагдах нэгж дээр түрүүн бас Сауле сайдын мэдээлэл дээр гарсан байгаа. Энэ төрийн бус байгууллага, мэргэжлийн байгууллагуудаас тодорхой хэмжээнд санал авсан. Энэ хүрээнд бид ялангуяа энийг төрийн холбогдох хууль тогтоомжуудтай нийцүүлэн Засаг захиргаа, нутаг дэвсгэрийн нэгжийн тухай хуульд заасны дагуу сумдын Засаг даргын Тамгын газарт хэлтэс, тасагтай байж болно гэдэг ийм нэг үндэслэлийг авсан. Үүний дагуу тухай сум бүр дээр бас Засаг даргын Тамгын газрын бүтцэд нь ийм нэгж байгуулж ажиллуулаад, энэ дээр яг гишүүний яриад байгаа, яг өнөөдөр сум дээр малчидтай нь, тариаланчидтай нь, мал аж ахуйн үйлдвэрлэлийг эрхлэгчидтэй, тэнд жижиг, дунд үйлдвэрлэл эрхэлж байгаа, хүнсний үйлдвэрлэл эрхэлж байгаа бүх үйлдвэрлэгчдийн дотор нь орж, ер нь энэ бодлогын хэрэгжилтийг орон нутагт яг зөв гольдролд нь оруулж, зохицуулж зохион байгуулах ийм үүрэгтэй бас нэгж нь байх ёстой юм байна. Тэр нь Засаг даргын Тамгын газарт тасаг нэртэйгээр ингэж зохион байгуулагдаж болох юм гэдэг асуудлыг хэлэлцүүлгийн явц дээр бид нарт нэлээн гарсан. Үүний дагуу бид энэ тасгийг байгуулж, яг одоо тухайн тасаг дээр ажиллах гурван мэргэжилтний чиг үүргүүд маань яг энэ нэр төрөл болгоноор нь заасан, тухайн хариуцах чиг үүрэг, үйл ажиллагаануудыг бас Хүнс, хөдөө аж ахуй, хөнгөн үйлдвэрийн сайдын тушаалаар үйл ажиллагааны чиглэлүүдийг нь нарийвчлан заагаад өгсөн байгаа. 
Тэгэхээр бид бол одоо яг ойлгохдоо энэ манай сумдад яг хэрэгжүүлэх гол тэр сумын хувьчлагдсан мал эмнэлэг ажил, үйлчилгээний нэгжүүдийн хийгдэж байгаа ажлууд дээр гэхэд тарьж байгаа вакцинжуулалтын үр дүнгийн явц, үр дүнд нь хяналт тавьдаг, мал эмнэлэг, үржлийн ажил, үйлчилгээнд нь хяналт тавьж, тэр дээр нь мэргэжил, арга зүйн зөвлөл өгдөг, малчдынхаа дунд ажилладаг ийм хэлбэрийн үйл ажиллагаануудыг энэ чиглэлүүд дээр нь орж өгсөн. Нөгөө талаар бас бид энэ ажилтнуудын ажлын байрны тодорхойлолтод мөн жишиг тодорхойлж, загварыг гаргахдаа мөн адил энэ хэмжээний аргуудыг, үйл ажиллагаануудыг оруулахаар тусгасан байгаа. Тэгэхээр зүгээр нэг конторын ард суугаад, ширээний ард суугаад, яг ийм хэлбэрээр ажиллах биш, яг гүндээ орж ажиллах төрийн захиргааны. Энэ гурван хүний нэг нь ТЗ-5-аар цалинжина, нөгөө хоёр нь ТЗ-3-аар цалинжих. 

Су.Батболд: Тэд нарын бодлого боловсруулна гэж юу байдаг юм. Тэд нар бодлогыг хэрэгжүүлэх хэрэгтэй шүү дээ. ТЗ-гаар цалинжуулж яах юм бэ? Нэг нь ТЗ байж болно. Ахлах нь. Бусад нь ТҮ байж. Би үйлчил гээд байна. Ард иргэдэд, хүмүүст үйлчил гээд байна. Тэрнээс захиргааны бодлого хийдэг, захиргааны ажилтан тэнд хэрэггүй ээ. Тийм учраас би зүгээр санал гаргаж байна. Байнгын хорооны дарга аа, тэр дээр анхаарал тавиад тэд нар нь ТҮ байх ёстой байхгүй юу. ТҮ-ий жаахан дээгүүр цалинжуулаад. 

Б.Батбаяр: Ойлголоо. Энэ ТҮ дээр анхаар. Одоо хэн байна? Б.Бат-Эрдэнэ, дараа нь П.Алтангэрэл гишүүн 

Б.Бат-Эрдэнэ: Тэгэхээр Монгол мал энэ үндэсний хөтөлбөр бол уг нь цаг үеэ олсон, их чухал төрийн бодлогыг бол УИХ баталж гаргасан юм. Харамсалтай нь энэ хэрэгжилт тун тааруу байна гэж би үзэж байна. Яагаад тэгж үзэж байна гэхээр өнөөдөр төлөвлөсөн зардал мөнгийг нь Сангийн яам гаргаж өгдөггүй, өнөөдөр нөгөө “Сахил хүртээд, шал дордов.” гэдэг шиг Монгол мал үндэсний хөтөлбөрийн гол цөм нь Монгол малаа эрүүлжүүлэх ийм бодлого, зорилт шүү дээ. Гэтэл шүлхий өвчин гараад, энэ өвчин нь хариуцлагагүй бүх шатанд ажиллаж байгаа хүмүүсийн хариуцлагагүй байдлаас болоод, хүрээгээ төлөөд, өнөөдөр ямар их гарз гай хохирол, сэтгэл санааны малчдад, тийм биз дээ? Зүгээр одоо малыг нь аваачиж, буудаж булаад, тэгээд мөнгийг нь өгсөн. Одоо ингээд болоо гэж, ийм хөнгөн байдлаар асуудалд хандаж болохгүй ээ. 
Тэгэхээр зэрэг энэ хариуцлага алдсан, орон нутгийн Засаг дарга нар, аймгийн Засаг дарга нь, сумын хариуцаж байгаа улсууд, бүх шатанд нь хариуцлагаа онцгойлох хэрэгтэй. Үнэхээр сая Тэрбишдагва гишүүн хэллээ. Ийм хариуцлагагүй байгаа бол энэ хариуцлагагүй байгаа сайд нартай хариуцлага тооцох хэрэгтэй шүү дээ, тийм биз дээ? Найр наадам хийж байдаг, гэтэл одоо энэ шүлхий өвчнийг дарах ёстой хөрөнгө мөнгө нь гардаггүй, ингээд сууж байж таарахгүй шүү дээ. Ийм маягаар хүрээгээ тэлсэн, өнөөдөр бол ямар Улаанбаатар хотод улс орны нийт аймгуудыг хамрах тийм хэмжээний байдал бол байна шүү дээ. Тэгээд вакциныг нь хаа байсан Энэтхэгээс захисан гэж байгаа. Ирдэггүй. Наагуур нь хамгаалсан хамгаалсан “zone”, хамгаалалтыг вакцинжуулах тэр ажлыг хийх ёстой байдаг. Энэ хөрөнгө мөнгө нь ирдэггүй. Манай Хэнтий аймгийг наад талаар нь хамгаалах хэрэгтэй байна шүү дээ. Үнэхээр одоо хангалттай хүрэлцээ бол байхгүй байна. Энэ дээр нэгийг бодох хэрэгтэй. 

Бид нар ингээд хөтөлбөр баталдаг, УИХ 300 гаруй хөтөлбөр батлаад, тоосонд дарагдаад хураалгаатай хэвтэж байна гэж байгаа. Тэрний нэг нь энэ боллоо. Энэ дээр өнөөдөр Байнгын хороо нэлээн сайн ярилцаад, гишүүд тал талаас нь ярилцаад, ингээд айгаад бэргээд байх юм байхгүй. Манай Байнгын хороо энэ Бага хурлаас эхлээд суусан, энэ Монгол мал хөтөлбөрийг санаачилсан манай Балдан-Очир одоо бүр шантарсан, үгүй ээ, яах вэ, тэгээд Сангийн яамны Төрийн нарийн бичгийн дарга юм уу, эсхүл хариуцсан газрын дарга ирвэл болно гээд. Тэр сайдыг нь дуудах хэрэгтэй шүү дээ. Ийм маягаар бид нар ард түмнээс санал аваад мандат аваад, энд сууж байгаа улсууд ийм маягаар асуудалд хандаж болохгүй ээ. Нэгд. 

Одоо би энэ дотроос асууя. Жишээ нь, одоо энэ хөрөнгө мөнгөний 9.5 тэрбум төгрөгийг чинь жишээ нь, 4.1 тэрбум төгрөгийг нь мал бүртгэлжүүлэх арга хэмжээнд зарсан гээд байх юм. Энэ чинь мал бүртгэлжүүлнэ гээд юу яриад байна. Тэгээд энэ одоо бараг 50 шахам хувийг нь энэ арга хэмжээнд зарсан байна. Ямар үр дүн гарав аа? Цаана чинь би сая хэлээд байна. Энэ халдварт өвчин шүлхий хүрээгээ тэлээд байдаг. Гэтэл энд жишээ нь, 2 тэрбум төгрөгийг Засгийн газрын нөөц хөрөнгөтэй хамтруулаад ингээд зарцуулсан маягтай ийм төсөв төлөвлөгөө зарцуулалтыг нь гаргасан байх юм. Тэгэхээр зэрэг энэ Монгол мал энэ үндэсний хөтөлбөрүүдийг би дахиад хэлэхэд тэр өнөө хэрэгжихгүй байгаа, зүгээр сайхан батлаад, тэгээд одоо тоосонд дараатай, архивт хураалгаатай байгаа энэ хөтөлбөрүүдийн нэг болгож болохгүй ээ. Энэ бол үнэхээр Монгол мал гэдэг Монголын ард түмний, Монгол улс орныг үеийн үед тэжээж байсан, нөхөн сэргээгдэх ийм баялаг шүү. Газрынхаа хөрс дээр байгаа нөгөө бид нарын шүтээд шунаад үхэн хатан хамаг юмаа сүйдлээд, араас нь тэмцээд байгаа нөгөө алттай чинь, зэстэй чинь илүү ийм баялаг шүү. Энэ баялгийнхаа төлөө нэгд эрүүлжүүлэх энэ бодлого зорилтоо хэрэгжүүлээч. Эрчимжүүлэх бодлого зорилтоо хэрэгжүүлээч. Эдийн засгийг эргэлтэд оруулах ийм бодлого зорилтоо хэрэгжүүлээч ээ. Энэ бол миний санал. Түрүүнийх бол миний асуулт байгаа шүү. 
Тэгээд эцэст нь давхар хэлэхэд энэ улсын төсөв төлөвлөгөө баталдаг энэ аргаасаа даруйхан салах хэрэгтэй байна. Сангийн яамны нэг түшмэл, мэргэжилтнүүд, үзэг цаас нийлүүлээд үзэг барьж байгаад тэгээд төсвийг зүгээр тас огтлоод сууж байдаг ийм амьдралд нийцэхгүй бодлого боловсруулж сууж байж таарахгүй ээ. Сая түрүүн Сауле сайд хэллээ. Энэ Хөдөө аж ахуй, хөнгөн үйлдвэрийн сайдын 2011 оны төсвийг зүгээр бүгдийг нь жагсаасан багана баганаар нь тэгээд тас огтлоод оруулсан байна. Тэгэхээр бид нарын өмнө нь дэвшүүлсэн, тодорхой үр дүнд хүрч байгаа Атрын III аян, одоо бид нарын баталсан Малчдын талаар төрөөс баримтлах бодлогын энэ зорилт хөтөлбөр, Монгол мал хөтөлбөр, бусад одоо энэ зорилт, хүн амыг хүнсний аюулгүй байдал, баталгаатай хүнсээр хангах энэ бодлого, зорилт, хөтөлбөрүүд чинь энд ерөөсөө хэрэгжихгүй болоод үлдэхээр ийм байна шүү. Энэ дээр манай Байнгын хороо онцгой анхаарах хэрэгтэй байна. Баярлалаа. 
Ж.Сауле: Манай Төрийн нарийн бичгийн дарга Гантулга хариулна. 

Т.Гантулга: Баярлалаа. Үнэхээр МУ-д батлагдсан хөтөлбөр хэрэгжих үү, хэрэгжихгүй юу гэдэг асуудал бол цэвэр санхүүгийн эх үүсвэртэй холбоотой байдаг. Тэгэхээр манай Монгол мал хөтөлбөр бол харьцангуйгаар улсын төсвийн 3-аас доошгүй хувийг зарцуулахаар ингэж батлагдсан боловч ингэж хуульчлаад байхад бас хөрөнгө мөнгөний хүндрэлтэй асуудлыг түрүүн Тэрбишдагва гишүүн маань баримттай факттайгаар хэллээ. Тэгэхээр яг гишүүний асуусан тодорхой асуулт бол энэ 4.1 тэрбум төгрөгийн малын бүртгэлжүүлэлт, гэрчилгээжүүлэлт, мэдээллийн сан бүрдүүлэхэд тавьсан гэж байна. Энийг яг Монгол мал хөтөлбөрийн бид нар 3,2,4-т малын бүртгэл, мэдээллийн сан, сүлжээ бий болгох гэсэн заалт дотроо 6 тодорхой зүйлтэй. Тэгээд үүний энэ яг Монгол мал хөтөлбөрт тавигдсан хамгийн чухал зүйл бол малын бүртгэлжүүлэлт, малын мэдээллийн сан байгаа. Энийг орчин үеийн шаардлагад хангасан ийм мэдээллийн сан бий болгох үүднээс энэ жил зөвхөн бид нар 9.5 тэрбум төгрөг маань ингээд нэлээн хожуу тавигдсан. Бас 12 сарын 25 гээд бас Сангийн яам руугаа хураагаад авна шүү дээ. Тэгэхээр маш шуурхай тендер зохион байгуулах үүднээс энийг бид нар малын бүртгэлжүүлэлтийн хамгийн чухал ээмэгний зөвхөн МУ-ын бүх үхэр, дээр нь баруун 8 аймгийн бог малын 10 хувьд нь зөвхөн ээмэг авахаар ингээд тендер зарлагдсан явж байгаа. 
Б.Батбаяр: Баярлалаа. 

Б.Бат-Эрдэнэ: Одоо жишээ нь, энэ ажил хариуцаж байгаа гүйцэтгэх засаглалын улсууд яг дэвшүүлэх гэсэн зорилт, энэ тулгамдаж байгаа асуудлуудаа эрэмбэлэх хэрэгтэй байхгүй юу даа. Энэ жилийн хувьд жишээ нь, тэр төсөвлөгдсөн хөрөнгө мөнгө чинь одоо үнэхээрийн энэ амь дээр тулаад байгаа энэ шүлхий өвчний эсрэг тэмцэх, шүлхий өвчнийг дарж авах ийм зорилт байгаа шүү дээ. Гэтэл хаа хамаагүй хөтөлбөр дээр тусгагдсан энэ зорилтыг биелүүлнэ гээд тал хөрөнгийг нь тийш нь аваачаад хийсэн, тэгээд Сангийн яам нь хөрөнгө мөнгийг нь гаргаж өгөхгүй. Өнөөдөр жишээ нь, бид нар Их Хурлаар Монгол мал хөтөлбөр батлаад, үүний хэрэгжилт бол зөвхөн шүлхий өвчнийг дарж чадаагүй юм уу гэдэгтэй холбоотой асуудал шүү дээ. 
Б.Батбаяр: Энэ шүлхий өвчин чинь онцгой байдлын харьяанд байгаа. Энэ чинь бас төсөвт тусгагдаагүй. 


Ж.Сауле: Шүлхий өвчний ажлын хэсгийн ахлагч нь би л дээ. 


Б.Батбаяр: Малын бүртгэлжүүлэх арга хэмжээ чинь өөрөө байж байгаа юм чинь. П.Алтангэрэл гишүүн

П.Алтангэрэл: 2011 оны төсөв хэлэлцэж байгаа энэ үед энэ Монгол мал үндэсний хөтөлбөрийн хэрэгжилтийг сонсож байгаа нь уг нь ач холбогдолтой юм л даа. Одоо 2011 онд яах юм? Энэ хөтөлбөр ингээд Б.Бат-Эрдэнэ гишүүний хэлж байгаагаар тоосонд дарагдаад үлдэх юм уу? Цаашаа их үр дүнтэй хэрэгжих юм уу гэдэг юмыг өнөөдөр шийдэх гээд байна. Яг үнэндээ бол. Тэгээд энийг хөтөлбөрийн хэрэгжилтийг хэлэлцье, асууж лавлая гэхээр нөгөө хөрөнгө мэддэг Сангийн яам нь байдаггүй. Тэгэхээр энийг цааш нь хэлэлцэнэ гэхээр надад нэг утгагүй санагдаад байгаа байхгүй юу. Өнөөдөр энд Монгол мал хөтөлбөрийг хэрэгжүүлэхэд 2011 онд 84 тэрбум төгрөг зарцуулъя гээд 18 төрлийн ажил төлөвлөөд, ингээд ороод ирсэн байж байхад 24 тэрбум орчим төгрөг тавигдаад энэ нь Их Хурлаар батлагдах уу, үгүй юу гэдэг дээр байж байна шүү дээ. Яг үнэндээ бол. Тэгэхээр зэрэг би энэ хөтөлбөрийн хэрэгжилтийг үр дүнтэй болгож, 11 онд энэ төсөв хөрөнгийг нь нэлээн ахиухан суулгаж, нэг юм хийвэл хийсэн шиг хийе гэдэг үндэс утгаар горимын санал гаргах гээд байгаа юм. Энэ хөтөлбөрийн хэрэгжилтийн Сангийн яамныхантай хамт байлгаж байж хэлэлцэхгүй бол ямар ч үр дүн байхгүй ээ. 

Б.Батбаяр: Одоо дуудсан байгаа шүү дээ. 


П.Алтангэрэл: Тэгээд одоо тэгвэл Сангийн яамныхныг ирүүлж байж би асуух юмаа асууж, саналаа хэлмээр байна. 

Б.Батбаяр: Чи асуучих л даа. Ямар ч байсан асуух юмаа асуух байж бай. Тэгээд дараа нь. 


П.Алтангэрэл: Би Сангийн яамнаас асуумаар байна. Сангийн яамны өмнөөс Хөдөө аж ахуйн яам хариулахгүй биз дээ? 


Б.Батбаяр: Алтангэрэл гишүүн ээ, тэрийгээ үлдээчих. 


П.Алтангэрэл: Тэгэхээр одоо миний асуух асуулт бол Сангийн яамнаас асууна. 


Б.Батбаяр: Тэгвэл Алтангэрэл гишүүнийг хойшлуулаад, Баярсайхан гишүүн асуултаа асууя. 


П.Алтангэрэл: Тэгээд ингээд Сангийн яамныхан ирэхгүй. Ингээд худлаа баахан юм асууж байгаад үр дүнгүй тардаг шүү. Байнгын хорооны хурал. Яг үнэндээ. Тэгээд баахан цаг алдаад. Цаана нь өчнөөн ажил байна шүү дээ. 


Г.Баярсайхан: Баярлалаа. Монгол мал хөтөлбөрийн хэрэгжилтийн талаар тайлан тавьж байна л даа. Өнөөдөр ерөнхийдөө харахад Монгол мал хөтөлбөр эхлэл төдий тендер энэ тэрээ зарлаад явж байгаа юм байна. Монгол мал хөтөлбөрийн шууд үр дүнг ярихад одоо бас өрөөсгөл талтай. Гэхдээ Монгол мал хөтөлбөрийн үр дүнгийн талаар ярих юм бол зүүн аймгуудад гарч байгаа шүлхийтэй холбож зайлшгүй ярих хэрэг гарч байгаа юм л даа. Тэгэхээр ерөөсөө Монгол мал хөтөлбөрийн гол зорилго бол Монгол малыг эрүүлжүүлэх. 
Гэтэл ерөөсөө батлаад ажлаа эхэлж байгаа хажуугаар нь нөгөө мал чинь өвчлөөд байхаар энэ үр дүн нь ямар байна вэ гэдэг нь шууд харагдаж байгаа. Сая яах вэ, хойно ярьж байна. Нөгөө хонх нь дуугарахаар нь дамар нь таг гэдэг шиг хөрөнгө мөнгөтэй холбоотой асуудал ярьж байна л даа. Яах вэ, үүнийг зөвтгөж болох юм. Тэгээд зүүн аймгууд дээр гарсан сая шүлхий өвчний талаар бас холбогдуулж хэлэхэд ерөөсөө энэ хариуцлагын асуудлыг сая Бат-Эрдэнэ гишүүн ярьж байна л даа. Яах аргагүй хариуцлага шат шатанд нь тооцох хэрэгтэй. Тэгээд яг ид шүлхий өвчин гаарч байхад бас манай төрийн өндөр дээд албан тушаалтнууд тэр шүлхийтэй хориотой газраар өөрсдөө явж, бас түрүүнд нэмэр үзүүлж явах жишээтэй. 
Тэгэхээр ерөөсөө шат шатанд нь хариуцлагын асуудал зайлшгүй ярих шаардлагатай байгаа. Өнөөдөр энд орон нутагт нь хариуцлага тооцно гэж яриад байгаа. Би тэгэхээр тэр нөхдүүдтэй холбоотой байгаа. Өдөр болгон шуурхай хуралдаж байна. Хамгийн гол нь Алтангэрэл гишүүний ярьж байгаатай ижилхэн энэ санхүүжилтийн асуудлыг нь газар дээр нь шийдэж өгөхгүй байгаа тийм шалтаг байгаа юм байна лээ. Тэгэхээр сая энэ ярьснаар Баярцогт сайдыг энд авчирч байгаад санхүүжилтийн асуудал ямар учраас саатаад байгаа? Тэгэхээр ганц энэ Хүнс, хөдөө аж ахуйн яамны асуудал биш, энэ бол Сангийн яамтай зайлшгүй холбож ярих шаардлагатай байна л даа. Тэгээд ерөнхийдөө энэ үр дүнгийн талаар ярихад бас энэ санхүүжилтийг заавал холбож ярих хэрэгтэй байгаа. Баярлалаа. 


Ж.Сауле: Баярсайхан гишүүний асуултад зүгээр тайлбар өгөхөд шүлхий өвчинтэй холбогдолтой улсын онцгой комиссоос ажлын хэсэг томилсон. Энэ ажлын хэсгийн ахлагчаар би ажиллаад сар гаруй өнгөрч байна. Эхний удаа би 24 хоног ажиллаж ирсэн. Нэг дэх өдөр буцаад явах гэж байгаа. Үүнтэй холбогдуулан Монгол Улсын Засгийн газраас уг асуудалтай холбогдолтой 6 удаа шүлхий өвчний ажлын хэсэг бол асуудал боловсруулж оруулсан. МУ-ын Засгийн газраас 6 удаагийн тогтоол, 4 удаагийн шийдвэр гарч, улсын төсвөөс нийтдээ 3 тэрбум 320 сая төгрөг зарцуулсан. МУ-ын Засгийн газар үүнтэй холбогдолтой ажлуудыг бас хийж байгаа. Энэ Монгол мал хөтөлбөр яригдаж байгаа учраас би шүлхийний талаар тайлбарыг яах вэ, асууж сонирхвол хэлнэ үү гэхээс энд цаг алдаад яах вэ. Энэ талаар товчхон мэдээлэл өгье гэж хэлмээр байна. Тийм л дээ. Гэхдээ бас яах вэ, өөр асуултууд гарч ирвэл хариулъя гэж. Шүлхийний тухай асуудал дээр бас тодорхой ийм асуудлуудыг хэлэхэд 6 удаагийн тогтоол, 4 удаагийн шийдвэр гарч тэнд бол ажлууд хийгдэж байгаа. Одоо шүлхийний асуудал бол хумигдах шатандаа явж байгаа гэдгийг тайлбарлах. Үр дүн гарч байгаа. Шатандаа явж байгаа. 


Б.Батбаяр: Баярлалаа. Одоо Д.Тэрбишдагва гишүүн 

Д.Тэрбишдагва: Монгол мал хөтөлбөр ярьж байгаа нь их чухал байгаа юм. Тэгэхээр Монгол мал хөтөлбөр, шүлхий хоёрыг хооронд нь холбож ярихгүй байхын арга байхгүй. Энэ ингээд байгаа юм. Би яагаад энэ асуудлыг тодорхой яриад байна гэвэл Сангийн сайдын 7 сарын 20-нд Хүнс, хөдөө аж ахуйн сайдад өгсөн юу байна. Тэгээд Засгийн газрын хуралдаанд танилцах боломжгүй гээд. 7 сарын 01-нд Бадамжунайд Баярцогтоос өгсөн зүйл дээр Засгийн газрын нөөц сангаас гарах боломжгүй гэсэн хариунууд өгөөд байгаа байхгүй юу. Тэгээд Засгийн газрын нөөц санхүүгээс гарахгүй болохоор Хүнс хөдөө аж ахуй нь Засгийн газар өөрөө хууль зөрчсөн. Тухайлбал, Монгол мал хөтөлбөр 9.5 тэрбум төгрөгөөс онцгой нөхцөлд байгаа юм уу, шүлхий өвчинд мөнгө зарцуулах ёсгүй. Энэ бол жинхэнэ үйл ажиллагаа явуулах, малын үйлдвэр угсаа сайжруулах, малыг эрүүлжүүлэх, бүртгэлжүүлэх, тэр бусад ажлуудад явуулах ёстой. 
Гэтэл 2.7 тэрбум төгрөгийг Монгол мал. Монгол мал хөтөлбөрийн чинь зорилго Балдан-Очир гишүүн бид нарын яриад байсан зорилго нь өөрөө утгагүй болоод, 2.7 тэрбум төгрөгийг нь Монгол мал хөтөлбөрөөс ингээд зарцуулаад байгаа байхгүй юу. Ингээд хууль зөрчсөн үйл ажиллагаа хийгдээд байна. Сауле сайд аа, энийг одоо та нар юу гэж үзэж байгаа юм? Яах вэ, шүлхий өвчинг дарах гэсэн байж магадгүй. Гэтэл нөөц хөрөнгөөс гарах ёстой юмыг нөөц хөрөнгөөс нь гараагүй, хоёрдугаар асуудал бол ингэж яриад байгаа юм. 5 дугаар сард шүлхий гарсан. Тэр үед нь таслан зогсоож болоогүй юм уу? Түрүүний бас нэг хурал дээр ингэж ярьж байна лээ. Шүлхий өвчин, наадам хоёр давхцсан учраас шүлхийний ажил хойшилсон юм шиг яриад байгаа. Тэгэхээр найр наадмаа хойшлуулаад, тэр газруудад найр наадам болоод тэрийг таслан зогсоогоод, тэр газруудад шүлхийн асуудлыг ярих ёстой байсан. 
Хэрэв бүр Онцгой байдлын ерөнхий газар, Засгийн газар болдоггүй юм бол Их Хурлын хуралдаан дээр энийг онцгойлон танилцуулаад, хууль гаргаад тэр нөөц хөрөнгөд нь мөнгө тусгуулж өгөх ёстой байсан. Үүнээс болоод өнөөдөр асар их хэмжээний хохирол гараад байна шүү дээ. Бид бухимдаад дараа нь нэг уур уцаартай хүмүүс орж ирж бухимдаагүй. Өнөөдөр та нар бодоод үз л дээ. Хүнс, хөдөө аж ахуйн яам бүгдээрээ мэдэж байгаа. Өнгөрсөн жилийн 2010 оны зудаар маш олон мал үхсэн. Гэтэл 3-хан аймгийг зудыг гайгүй авсан газар маань тэр 3 аймагт маань өнөөдөр шүлхийн зуд бий болоод баахан малаа устгачихлаа. Тэгэхээр бид Монгол хүмүүс энд уцаарлахгүй, бухимдахгүй байхын арга алга. Би өөрөө энэ салбарыг хариуцсан хүний хувьд. Тэгэхээр энийг дарга аа, энийг заавал яахаараа энэ Сангийн яам энэ тэр чинь ийм юм хийгээд байдаг юм. 
Хоёрдугаар асуудал бол энэ Монгол мал хөтөлбөр дээр Сангийн яамнаас асуудал орж байхад би энэ Ганхуяг нөхрийг хэд хэдэн удаа дуудаж уулзсан юм. Би энэ Монгол мал хөтөлбөрийн 9.5 тэрбумыг шүлхийд зориулж болохгүй шүү. Чи тэр лаборатори, тоног төхөөрөмжид зориулах ёстой, малаа бүртгэлжүүлэх, ээмэгжүүлэх ёстой гээд ингээд үзсэн чинь баахан тоног төхөөрөмжид оруулахаар нь урсгал зардалд зориулах мөнгө. Тоног төхөөрөмж зориулах мөнгө гээд нөгөө Монгол мал хөтөлбөрийн агуулгыг нь Сангийн яам шал өөрөөр нь зориулаад, одоо тэгээд Сангийн яамны баталж өгсөн юманд та нарын энэ мэдээлж байгаа дотроос бол харахад зөвлөгөөн хийхэд 273 сая төгрөг, сурталчилгаанд 4 тэрбум 7 сая төгрөг, одоо энэ хэвлэл мэдээллийн сурталчилгаанд зарагдах нь л дээ. Одоо сүүлийн хоёрхон сард шүү дээ. Одоо энийг чинь зарцуулж дуусах гээд ядаж байна аа даа. Ядахын тулд тийм юмыг нь Сангийн яам энд зориулах юм бол бид энийг чинь баталж өгнө. Хэрэв тэгэхгүй бол баталж өгөхгүй гээд. Шагнал зохионо, нөөц бүрдүүлэхэд 30 тэрбум төгрөг, улсын малчны Сангийн яам төсөвт оруулж, улсын малчинд 25 сая төгрөг батлах ёсгүй шүү дээ. Гадаад томилолтод 80 сая төгрөг. Одоо сүүлийн хоёрхон сар Сангийн яамныхан явах гээд байгаа юм уу, хэн явах гээд байгаа юм? 81 сая төгрөг гадаадад зугаалах нь л дээ. Тэгээд ийм зүйлүүдийг баталж өгөөд байгаа. 
Тэгээд нөгөө ажлыг нь жинхэнэ ажлыг нь хийлгэх гээд тэгээд тэрийг нь баталж өгөхгүй байгаад нь би бол тийм учраас энэ дээр та бүгд нэг хариулт өгөөч. Тэгээд яахаараа салбар хариуцсан яам зүгээр Сангийн яаманд нэг асуудал өгч болно л доо. Буруу зөрүүг нь ярьж болно. Гэтэл энийг УИХ дээр юм уу, Засгийн газар дээрээ энийг асуудал болгоод, бүр шаардлагатай гэж үзэх юм бол ээ Монгол мал хөтөлбөр боловсруулсан хүмүүсийн хооронд бол бид бүр хэвлэлийн бага хурал хийлгэж байгаад шүлхий өвчинд чинь мөнгө төгрөг зарцуулахгүй байна. Монгол мал хөтөлбөрөөс авах гээд байна. Засгийн газрын нөөцөөр гаргуулах ёстой гэж ингэж ярихгүйгээр одоо өнөөдөр 11 сар болчихсон. Нөгөө одоо бол арай гайгүй болсон юм шиг яриад байгаа. Гайгүй болно гэдэг бол амаргүй шүү. Би өөрөө шүлхий өвчин гэдгийг бас гадарладаг хүний хувьд үүл барих тусам шүлхий өвчин идэвхждэг шүү. Ийм учраас энийг тэгж амархан зүйл гэж би ойлгохгүй байгаа. 
Тийм учраас ийм зүйлүүдийг та нар маань батлуулсандаа баярлаж болж байгаа юм уу? Яах вэ, зүгээр Сангийн яам баталсанд нь баярлаж байгаа байх. Гэхдээ тэгвэл энийг чинь авахгүй ээ. Бид ерөөсөө энэ Монгол мал хөтөлбөрийн юмыг дараагийн онд шилжүүлээд, жинхэнэ зориулалтаар нь авахын оронд бол Сангийн яам баталсан учраас бид залбираад авъя гээд ингэж хэрэгцээгүй одоо энэ чинь хэдэн зуун саяар нь. 9.5 тэрбум төгрөг намайг дэд сайд, сайд байж байхад миний жилийн төсөв 9.5-11.0 тэрбум байсан. Жилийн төсвийн мөнгийг өнөөдөр зарцуулж чадахгүй, тэгээд ийм юманд зарцуулаад байгаад нь бид бухимдаад, тэгээд дээрээс нь одоо ингээд баахан болохгүй болохгүй гэж байсан хариу өгөөд, шүлхий ч ихэслээ, Монгол мал хөтөлбөр маань ч ингээд өөр зориулалтаар зарцуулаад байна шүү дээ. Энд одоо ямар хариу өгөх вэ? Та нар. 
Б.Батбаяр: Гишүүд их тодорхой юм асуугаад байна шүү дээ. Ерөөсөө энэ төсвийн зарцуулалтыг буруу зарцуулсан гэдэг дээр яриад байна л даа. Монгол мал хөтөлбөрийн мөнгө чинь шүлхий өвчинд зарцуулах мөнгө биш ээ. Тийм ээ? Яагаад тэндээс 2.7 тэрбум төгрөгийг төсвийн сахилга зөрчиж, зарцуулав аа гэдэг асуудал нэгд ярьж байна. 

Хоёрт, Сангийн яам яагаад энэ асуудал дээр анхаарал хандалгүй нөөцийн хөрөнгөөс яагаад энд мөнгө зарцуулаагүй юм бэ? Зарцуулах ёстой мөнгөнөөс нь. Энэ хоёр асуудлыг яриад байна гэж би ойлгож байна. Тэгэхээр энэ дээр нэг жаахан тодорхой хариулт өгөхгүй юу. 

Ж.Сауле: Чой-Иш дарга яг энэ дээр тодорхой хариултыг өгөөч. Тэгээд би шүлхий өвчний талаар Засгийн газрын нөөц хөрөнгөөс гаргасан юмыг нарийн тайлбарлаж өгье. 
Л.Чой-Иш: Ер нь Монгол малаас шүлхийг салгаж ойлгож болохгүй л дээ. Анх 4 сарын 21-нд Дорнод аймгийн Халх голд шүлхийн шинж тэмдэг илэрсэн. Тэгээд тэрнээс хойш бид нар холбогдох арга хэмжээг аймаг, орон нутагтайгаа авч хэрэгжүүлсээр байгаад одоо 6 сарын 18-ны өдөр улсын онцгой комиссын хурал хуралдсан. Энэ хурал дээр их тодорхой шийдвэр өгсөн байгаа. Өөрөөр хэлбэл, өвчний дэгдэлт нэмэгдэх нөхцөлөөс урьдчилан сэргийлэх зорилгоор Дорнод, Сүхбаатар, Дорноговь, Хэнтий, Өмнөговь нийт 5 аймгийн 360 мянган бод, 6 сая 800 бог малыг бол бүгдийг нь урьдчилан сэргийлэх шүлхийн вакцин хийлгэхээр 3.9 тэрбум төгрөгийн асуудлыг одоо судалж, Засгийн газрын хуралдаанд танилцуулна гэдэг чиглэлээ өгсний дагуу Засгийн газрын хуралдаанаар явсаар байгаад сүүлд нь Засгийн газрын нөөцөд байхгүй гэдэг шалтгаанаар бид нар Засгийн газрын нөөцөөс тэр 2.7 тэрбум чинь ийм шүү дээ. Засгийн газрын нөөцөөс 30 хувь буюу 600 саяыг, 2.1 тэрбум төгрөгийг нь Монгол мал хөтөлбөрөөс гаргасан. Монгол мал хөтөлбөрөөс гарах үндэслэлийг ямар байдлаар шийдсэн гэхээр яг Монгол мал хөтөлбөр дотор байж байгаа 3.3.1.5 дээр маш тодорхой байж байгаа. Халдварт өвчний голомтыг устгах, ариутгал, халдваргүйжүүлэлтийн ажлыг зохион байгуулах гэсэн ийм заалт, ийм зорилгыг үндэслэн Монгол мал хөтөлбөрөөс гаргасан учраас би энэ дээр нэг их Сангийн яамыг буруутгах юм уу, яг төсөв зөрчсөн юмыг бол олж харахгүй байгаа. 

Дээр нь гишүүний асууж байгаа тэр 81 сая төгрөгийн гадаад томилолтын асуудал яриад байх шиг байна. Энэ бол зөвхөн гадаад томилолт биш юм. Энэ гадаад томилолт, бас сургалтын асуудал байгаа. Бид нар бас Монгол мал хөтөлбөрийн 3.1.3-т мал аж ахуйн мэргэжилтний мэдлэг, боловсролыг дээшлүүлэх ийм зорилт байгаа. Энэ хүрээнд бид нар Канадад 6 мэргэжилтнийг сургахад 25.4 сая төгрөгийг зарцуулсан. Одоо энэ бол туршлага судлах гадаад томилолт юм байна л даа. Дээр нь 55.6 сая төгрөгийг сургалтад зарцуулна. 
Ер нь Монгол мал хөтөлбөрийн түрүүн Тэрбишдагвын ярьж байгаа юм бол зөв л дөө. Манай Балдан-Очир гишүүн ч ярьсан. Алтангэрэл гишүүн ч ярьсан. Энд сууж байгаа манай Байнгын хорооны гишүүдэд бол үнэхээр энэ баталсан хөтөлбөрийнхөө араас бид гараас дутуугүй анхаарал тавьж санаачилгатай оролцож байгаад яамны зүгээс баярлаж байгаа. Бид нар ярьж байгаад анхны сайдын тушаалын төсөл бол юу гэж явж байсан гэхээр Монгол мал хөтөлбөрийн сумдын нэгжийг байгуулахад хамгийн гол нь Батболд гишүүний яриад байгаа шиг энэ бол цэвэр малчдад үйлчилгээ, мал эмнэлэг, үржлийн үйлчилгээ үзүүлэх учраас энд нь тохирсон зориулалтын унааг нь хүртэл шийдэж өгье. Ямар ч байсан энэ жил эхний нэг 50 хувьд нь шийдэж өгье гэдэг асуудлаа тавьсан. Эд нарын компьютер, тоног төхөөрөмжийн асуудлыг тавиад ороход бол үнэхээр Сангийн яам дээр энэ бол хууль зөрчинө гээд энийг огт зөвшөөрөөгүй. Энэ хоёрын хооронд бас 2-3 сар болсон. Сангийн яам яах аргагүй Төсвийн байгууллагын удирдлага, санхүүжилтийн тухай болон Санхүү бүртгэлийн хуулиудаа бариад энд зөвшөөрөөгүй. Энэ дээр хоёр яамны хооронд хугацаа алдсан юм байгаа. Тэгээд хугацаа алдахгүйн үүднээс гарцаа зөв хайх үүднээс бид нар ярьж байж энэ 9.5 тэрбум төгрөгийг энэ хөтөлбөрийг хэрэгжүүлэхэд гээд шийдэж зарцуулсан юм гэдгийг тайлагная. 
Б.Батбаяр: Баярлалаа. 

Д.Тэрбишдагва: Хуулийн талаар сая Гантулга даргаас асууя л даа. Энэ онц нөхцөлтэй байдал гарсан үед Засгийн газрын нөөц хөрөнгөөс гарах ёстой. Монгол мал хөтөлбөрөөс гарах чинь хууль зөрчөөд байгаа шүү дээ. Та бол хууль зөрчөөгүй байна гэж байгаа. Би бол хууль зөрчиж байна гэж үзэж байгаа. Яагаад гэвэл тэр чинь Засгийн газрын нөөц хөрөнгөөс гаргах тийм тодорхой заалтууд бий шүү дээ. Тэрнээс нь гаргахыг би гаргаагүй, Монгол мал хөтөлбөрөөсөө гаргаад байгаа юм биш үү? Тэртээ тэргүй шүлхий өвчтэй тэмцэх гээд тусад нь улсын төсвөөр бид батлаад, улсын төсвөөр мөнгө гаргадаг. Онцгой ийм нөхцөл байдал гарсан үед Засгийн газрын хуралдаан дээр Засгийн газрын нөөц хөрөнгөөс гарах ёстой. Тийм учраас Засгийн газрын нөөц хөрөнгөө гаргаагүй, Монгол мал хөтөлбөрийн 9.5 тэрбумаас нь 2.7-г нь гаргасан байна. Энэ буруу шүү дээ гэж би асуугаад байгаа юм. Тэгэхээр та энийг зөрчөөгүй гэж яриад байх шиг байна. 

Т.Гантулга: Ойлголоо. Ер нь шүлхий гэдэг бол онцгой анхаарал татах, үнэхээр яаралтай арга хэмжээ авахгүй бол. Засгийн газрын нөөцөд хөрөнгө төвлөрүүлэхийг хараад ингээд хугацаа алдсан бол өнөөдөр асуудал арай өөрөөр яригдах байсан байх гэж бодож байна. Үнэхээр өгье гэвэл ганцаасаа, уйлъя гэвэл юунаасаа гэдэг билээ? Засгийн газарт байсан нөөц хөрөнгө нь тухайн үед 600 сая байсан. Тэрийгээ бид нарт өгсөн. Байгаа юмаа л өгсөн. Дээр нь бид нар үлдсэнийг нь ингэж энэ хөтөлбөрөө яаж, дээр нь Сангийн яамныхан өөрсдөө ирэхээр бас юмаа хэлнэ биз дээ. Бид нар яг тэр Засгийн газрын нөөц ямар орж шалгах эрхтэй хүмүүс биш. 
Д.Балдан-Очир: Баярлалаа. Тэгэхээр Монгол мал үндэсний хөтөлбөр уг нь цаг үеэ олсон ийм төрийн чухал шийдвэр гэж УИХ-ын гишүүд үздэг. Орон нутгаараа энэ зун сонгогчидтойгоо уулзаж явахад ерөөсөө ялангуяа хөдөө энэ зудын дараа малчин түмэн олонтой уулзаж явахад ерөөсөө үнэндээ бол төрийн өмнөөс бас сэтгэлийг нь жаахан тайтгаруулаад, тэр нөгөө малаа алдсан, банкны өрөнд баригдсан. Монголын хүн амын бараг тал нь шахуу малчин түмний сэтгэлийг тайвшруулж, сэтгэлд нь итгэлийн оч бий болгосон төрийн шийдвэр бол энэ Малчдын талаар төрөөс баримтлах бодлого, Монгол мал хөтөлбөр байсан. Харамсалтай нь үнэхээр энэ Засгийн газрын үйл ажиллагаа, ялангуяа Засгийн газрын яамдын хоорондын үйл ажиллагааны уялдаа муутай. 
Ер нь төрийн ажилд сэтгэл гаргадаггүй, цэвэр ажлын арга барил, зохион байгуулалт, тодорхой нөхдийн ажлын хариуцлага сулаас үндсэндээ энэ нэр хүндтэй төрийн том бодлого хэрэгжиж байгаа нь үнэхээр цаг үеийн шаардлагаас бол хоцроод байгаа юм. Ялангуяа санаачилсан гишүүд бид байнга яамтай холбогддог. Ерөөсөө манай яамны удирдлагуудын ярьдаг юм бол ерөөсөө тэгээд энэ чинь эцэстээ энэ зах зээлийн нийгэм бол хөрөнгө мөнгө дээр тогтдог. Эд нар бол нэрэлхээд ярихгүй байна л даа. Манай Хөдөө аж ахуйн яамны удирдлагууд. Дараа нь ахиад Сангийн яамтайгаа харьцахад бас хүндрэлтэй болно гээд. 
Түүнээс яг хэрэг дээрээ бид нар ойлгосон юм юу гэхээр үнэхээр манай Сангийн яамны мэргэжилтнүүдийн хариуцлагагүй энэ байдлаар энэ том хөтөлбөрийн хэрэгжилт удааширч, үр дүнгүй болдог. Зөвхөн хөдөө аж ахуйн салбар ч биш. Бүхий л салбарын хөрөнгө оруулалтын асуудал бол энэ Сангийн яамны айхтар хүнд суртал, ийм сэтгэл дутдаг төрийн ажил үүнээс болоод энэ төсвийн татвар төлөгчдийн хөрөнгө оны эцэст шахагдаад, үр дүнгүй зарцуулагддаг. Үүнтэй холбоотой. Тэгээд түрүүн олон гишүүдтэй би санал нийлж байгаа. Хүнс, хөдөө аж ахуйн байнгын хорооноос шийдвэр гарах байх гэж бодож байгаа. Тогтоол гарна. Ажлыг эрчимжүүлэхтэй холбогдсон маш тодорхой саналуудыг оруулах, ялангуяа 2011 оны төсөвт тусгахтай холбогдсон санхүүжилтийг энэ чинь ерөөсөө 70, 80 хувь автоматаар тайраад хаясан. Монголын төрөөс малчдын талаар баримтлах бодлого дээр бол Сангийн яам бол хэрэггүй гэж үзэж байгаа юм байна. Энэ Засгийн газар хоёр. 
Малчин хүний талаар мөнгө тавиагүй байна лээ. Яамны оруулж ирсэн Малчдын талаар баримтлах бодлогын мөнгийг Сангийн яам, Засгийн газар хасч Их Хуралд өргөн барьсан. Малчид хамаагүй ээ, та нар хэрэггүй гэсэн үг шүү дээ. Ингэж ойлгогдохоор байна шүү дээ. Одоо өнөөдөр ямар байдал үүсээд байна гэхээр зудад бол Монголын хамгийн их махны нөөцтэй аймгууд малаа алдсан. 10 сая. Зудад нэрвэгдээгүй зүүн талын малаа бүтэн авч онд орсон. Энэ жил, ирэх жил төв, суурин газар, Улаанбаатар хотын иргэдийг гол махныхаа нөөцөөр хангах ёстой аймгууд бол шүлхийд махныхаа нөөцийг дуусгасан. 
Ер нь ирэх жилээс бол хүндрэх нь л дээ. Саалийн үнээгүй болоод хот нь харласан байж байгаа. Малчид. Тэгэхээр би Байнгын хорооноос бол энэ хөтөлбөрийг хэрэгжүүлэхийг эрчимжүүлсэн тодорхой заалтууд, төсөвт тусгахтай холбогдсон заалтууд, дээр нь энэ зүүн дөрвөн аймагт бий болсон энэ шүлхий өвчнийг цаг хугацаанд нь дарж чадаагүй, найр наадам хөөсөн энэ тодорхой удирдлагуудад арга хэмжээ авахыг хатуу шат шатных нь удирдлагууд, Засгийн газарт үүрэг, даалгавар чиг өгсөн ийм ажил хэрэгч хурал болоосой гэж би бол бодож байгаа. Түрүүний олон гишүүдийн хэлдэг шиг цаасанд, тоосонд дарагдсан хөтөлбөр болохгүйн төлөө манай Байнгын хороо зөвхөн биш, УИХ-ын энэ хөтөлбөрийг санаачилсан 36 гишүүд бол анхаарлаа хандуулах болно. Цаашид Монголын төрийн энэ хуучин арга барилыг халах нэг ч гэсэн хөтөлбөр амьдралд хэрэгжих, тэр дотроо энэ амин чухал нийгмийн гол асуудлыг шийдэж чаддаг энэ том хөдөө аж ахуйн салбарын асуудлын төлөө бол бид ажиллах болно гэж хэлэх гэсэн юм. 
Тэгээд хоёр, гурван зүйл тодруулж асуух гэсэн юм. Энэ Монгол мал үндэсний хөтөлбөрийг энэ малчид, иргэд, түмэн олонд хүрэхийн тулд та нар ямар сурталчилгаа хийж байна аа? Энэ хэвлэл мэдээллийн УИХ-ыг тойроод байж байгаа олон сонин, телевиз, радиогийнхан бид нараас байнга асуух юм. Энэ Монгол мал үндэсний хөтөлбөр чухал юм. Бид танай яамтай хамтарч ажилламаар байна. Энийг ард түмэнд хүргэмээр байна гээд. Энэ сонин, сэтгүүл, телевиз, радиогийн маш олон сурвалжлагч нар бид нараас асуух юм. Та нар ямар ийм эмх цэгцтэй энэ хөтөлбөрийг ард түмэнд хүргэсэн, ойлгуулсан ийм сурталчилгааны ажил хийж байна вэ? Энэ дээр тодорхой хэлээч. 
Ирэх оноос мах, сүүнд урамшуулал олгох тухай энэ Монгол мал хөтөлбөрт байгаа. Яг газар тариалан эрхлэгчдэд, тариачдад улсад улсын нөөцөд тушаасан тонн будаанд 60-80 мянган төгрөг өгдөг шиг улсын хэрэгцээнд улсын мах боловсруулах үйлдвэрт нийлүүлсэн мах, сүү боловсруулах улсын үйлдвэрт өгсөн сүүнд эдийн засгийн урамшуулал, хөшүүрэг өгье. Энийг ингэж байж яг Атрын III аян шиг өөд нь татна. Хоёр гол нэрийн хүнсний бүтээгдэхүүн дээр. Энэ талаар та нар энэ төсөвт тусгасан юм байна уу? 
Энэ Монгол мал хөтөлбөрийн чинь гол юм хөдөө аж ахуйн түүхий эд бэлтгэлийн тогтолцоог бий болгох, нөгөө биржийг эхлүүлэх, хулгасаар байтал энэ Их Хурал, Засгийн газрын бүрэн эрхийн гурван жил дуусах гэж байна. Тэгэхээр зэрэг энэ түүхий эд бэлтгэлийн тогтолцоотой холбоотой бэлтгэл ажлыг базаасан ирэх онд эхлүүлэх юу байна? Дөрвөн жил худлаа хэллээ. Ерөөсөө. Энэ талаар та бүгд тодорхой ямар ажил зохион байгуулж байна? 

Ер нь хөдөө аж ахуйн чиглэлээр маш олон хөтөлбөр, төсөл байдгийг бид нар ярьдаг. Гадаад, дотоодын зээл, тусламжаар явагддаг. Тэд бол тодорхой бүс нутагт бүлэг хүмүүсийн хэмжээнд хэрэгжээд өнгөрдөг энэ олон мал аж ахуй холбоотой төсөл, хөтөлбөрүүдийг хооронд нь уяж нийлж, зангидуулж нийлүүлэх нэг том багц төрийн хараа хяналт, удирдлага, зохион байгуулалтад оруулахаар бас УИХ-ын шийдвэрт Засгийн газарт даалгавар, чиглэл өгсөн. Энэ тийм сайхан эмхэгдэж цэгцэлж нэг гольдролд орж байгаа тийм юу байна? Ингээд ер нь Сангийн яамны нөхдийг байлцуулж байж бас Байнгын хорооны шийдвэрийг бас нэлээн тийм хэрэгжих үндэстэйгээр гарахыг би Байнгын хорооны даргаас хүсэх байна. Гишүүд маань бас ялангуяа энэ Сангийн яамны санхүүжилт хариуцсан нөхөд, удирдлагуудыг бас аль болох богино хугацаанд энэ хуралд оролцуулах боломжийг хангаж өгөөч ээ. Тэгвэл бид бас нэмж асуулт асуумаар байна. 

Б.Батбаяр: Баярлалаа. Ийм байна. Би эхлээд ярья. Тэр Сангийн яамны нөхөд яасан бэ? Ирэх юм болов уу? Ирэхгүй юм уу? Ирэхгүй бол ирэхгүйгээ хэлээд би энэ гишүүдэд илтгэмээр байна. Ямар учир шалтгаан байгаа юм? Энийг нэг тодруул. Ингээд хүлээгээд суугаад гэдгийг хэл, тийм ээ? Одоо Байгаль орчин, хүнс, хөдөө аж ахуйн байнгын хороо бол хамгийн чухал энэ Монгол мал хөтөлбөрийг ярьж байна. 2011 оны төсвийг ярьж байна. Тэгээд энд ирэх бололцоо байна уу, үгүй юу гэдгийг нь асуугаадах. Албан ёсоор. Нэг. 

Хоёрт юу гэхээр Балдан-Очир гишүүний саяын энэ гаргасан санал, бусад гишүүдийн гаргасан саналтай бол би санал нэг байна. Эндээс ямар нэгэн үр дүнтэй тийм шийдвэр гарах ёстой гэдэг дээр би санал нэг байна. Энэ дээр бас гишүүд саналаа хэлнэ биз? Манайхан энд бичээд сууж байгаа. Ингээд Сауле сайд хариулъя. 

Ж.Сауле: Би хэвлэл мэдээлэлтэй холбоотой асуудлыг хариулаад, манай Төрийн нарийн бичгийн дарга үлдсэнийг нь хариулна. Манай гишүүд яг энэ Монгол мал хөтөлбөртэй холбоотой бас зөв зүйтэй саналуудыг, зөв зүйтэй шүүмжлэлүүдийг хэлж байна л даа. Энэ Монгол мал хөтөлбөр, Төрөөс малчдын талаар баримтлах бодлогыг хэрэгжүүлэхийн төлөө бол салбарын яам бол ажлуудыг зохион байгуулаад нэлээн ажиллаж байгаа. Гэхдээ хүний нүдэнд харагдахгүй, шүүмжлэлтэй хандаж байгаа талыг нь бид бас хүлээж авч байгаа. Хэвлэл мэдээлэлтэй холбоотой асуудлыг Балдан-Очир гишүүн ярьж байна. Төрөөс малчдын талаар баримтлах бодлого, Монгол мал хөтөлбөрийг бол бид өөрсдийнхөө хөрөнгийн нөөц боломжоороо радио, телевиз, сонингуудаар өдөр тутмын сурталчилж байгаа. Манай сайдын бас албан даалгавар явж, орон нутгийн хэвлэл мэдээллээр давтамжтайгаар малчдад Төрөөс малчдын талаар баримтлах бодлого, Монгол мал хөтөлбөрийг сурталчлах ажлууд явагдаж байгаа. 

Тэгээд энэ дээр бас нэг ийм хүндрэлийг тоочиж явахад бас 10 минутын телевизийн нэвтрүүлгийн талаар явахад 700 мянган төгрөг гарч байгаа. Тийм учраас энэ дээр бас бүх юм хөрөнгө мөнгөтэй холбоотой учраас тэр болгон бид өдөр болгон энийг хийж чадахгүй байгаа. Гэхдээ Монголын радиод бас тусгай яг энэ Монгол мал хөтөлбөрийн талаар булангууд явагдаж байгаа гэдгийг хэлье. Тэгээд орон нутаг маань жилийн эцсээр бид нарт Төрөөс малчдын талаар баримтлах бодлого, Монгол мал хөтөлбөрийн талаар хийсэн ажлуудыг одоо яг хэвлэл мэдээллийн сурталчилгаануудыг дискээр, сонингуудын хайчилбаруудыг бас ингээд хавцаслаад бид бас энэ тайлангийн юм авч байгаа. Тэгээд энэ талаар хийж байгаа ажлууд байгаа. Тэгээд цаашид дахин дахин хэлэхэд хөрөнгө мөнгөний асуудлаас болж заримдаа энэ сурталчилгааны асуудал зогсонги асуудал байж байгаа бас энэ юм гэдгийг хэлье. Үлдсэн асуултыг Төрийн нарийн хариулна. 
Т.Гантулга: Баярлалаа. Сая тэр сурталчилгаатай холбоотой бас дэд сайдын ярьсан дээр нэмээд хэлэхэд хамгийн гол нь яг Балдан-Очир гишүүний өөрийнх нь санаачилгаар Ерөнхий сайдтай өөрөө орж уулзаж бид нарт энэ Төрөөс малчдын талаар баримтлах бодлого, Монгол мал хөтөлбөрийг ер нь сайн сурталчилъя гэдэг үүднээс улсын хэмжээний малчид, мал аж ахуйн мэргэжилтнүүдийн зөвлөгөөнийг хийгээд, тэгээд энэ дээр Монгол мал хөтөлбөрөөс бол 281 сая төгрөг төлөвлөгдөөд, бэлтгэл ажил бол хангагдсан байгаа. 
Гагцхүү хугацаа яагаад хойшилсон гэдэг дээр шүлхийтэй холбоотой хойшилсон. Гурван аймгаа таслаад хуралдалтай биш. Энэ шүлхийн дэгдэлтийн зэрэглэл буурахыг жаахан харж байна. Дээр нь бид нар ярьж байгаад одоо ингээд бас манай зарим гишүүд аятайхан өөрсдийнхөө санаачилгаар боршур хэвлүүлээд гаргасан байна лээ. Бид нар энэ Төрөөс малчдын талаар баримтлах бодлого төлөвлөгөө бас үүнтэй холбоотой хууль, журмыг багтаасан нэлээн малчдын гарын авлага байдлаар энэ чинь 171 мянган малчин өрх, мал бүхий иргэд гэвэл 230-аад мянган өрх байгаа. Тэгээд баг, сум, дүүрэг гэхэд 250-н мянган ширхэг хэвлүүлэх ийм асуудлыг хөөцөлдөж, ерөнхийдөө их бэлтгэл хийгдэж байна. Мөн одоо санхүүгийн эх үүсвэр, хамгийн гол нь энийгээ сайн сурталчлах, ойлгуулах ийм юм дээр бид нар энийг хийж байгаа гэдгийг та бүхэндээ хэлье. 
Урамшууллын талаар бол та бүхэн мэдэж байгаа. Бид нар яг Балдан-Очир гишүүний асуусан нөгөө төрөөс малчдад урамшуулал олгох, сүү нийлүүлсэн, малын мах, дээр нь цөм сүргийн малыг үржүүлж, үржлийн өсвөр хээлтэгчийг одоо нийлүүлсэн, санаачилгаараа цас, борооны ус тогтоож, худаг, хөв, цөөрөм байгуулсан гээд энэ дээр нь зорилтот зах зээл гэж ерөнхийлөөд 4.2 тэрбум төгрөгийг төсөвлөөд ороход Сангийн яамнаас хасагдсан. Энэ дээр бол байхгүй. Дээр нь хамгийн гол чухал юм бол та бүхэн мэдэж байгаа. Төрөөс мах, сүүний чиглэлийн үхрийн эрчимжсэн аж ахуй эрхэлж байгаа иргэн, аж ахуй нэгжүүдийг хөрөнгө оруулалтаар, зээл, татвараар дэмжинэ гэсэн зүйлд бид нар мэргэжлийн хүмүүстэй нь судалж байгаад хамгийн хурдан өсөх бол өсвөрийн хээлтэгч малыг гаднаас онгоцоор оруулж ирэх, ядаж 1000 сүүний чиглэлийн 1000 махны чиглэлийн үхэр оруулж ирэхэд доод тал нь 14 тэрбум төгрөг хэрэгтэй болохоос энийг хэлэх юм бол Сангийн яамныхан яаж хүлээж авах вэ. Тэгээд бид нар зөвхөн доод талын гурван жижиг урамшуулал, 4.2 тэрбум төгрөгийг оруулаад хасагдсан. Одоо төсөв дотор байхгүй байгаа. Гишүүд маань энэ дээр нэлээн сайн анхаарах байх. Энэ Архангай аймгаас сонгогдсон Батбаяр гишүүн энэ дээр нэлээн сайн анхаарч ажиллаж байгаа. 
Дараагийнх нь гадны энэ Монгол мал хөтөлбөрийн бас эх үүсвэрийн гол юм бол зөвхөн төсөв гэхгүйгээр орон нутгийн төсөв, дээр нь. Орон нутгийн төсөв хүнд байгаа гэдгийг давхар хэлье. Орон нутгийнх нь төсөвлөөд ирэхэд Сангийн яамны босгыг бол хүнд давж байгаа. Яагаад гэвэл тэртээ тэргүй дээр та нар Монгол мал хөтөлбөрийн хүрээнд Хүнс, хөдөө аж ахуй, хөнгөн үйлдвэрийн сайдын багцад хамаг юм чинь орсон гээд орон нутгийн төсөв бол огт дэмжигдээгүй хасагдсан. Хуулиар бол орон нутгийн төсөв бас орох ёстой. Гадны төсөл хөтөлбөрийг бол бид нар их тийм холбоотой зохицуулалттай ажиллаж байгаа. Сая та бүхэн мэдэж байгаа байх. Манай Байнгын хорооны гишүүд оролцсон Бэлчээрийн тухай хуулийн төсөл өргөн барьсантай бол малын бэлчээрийн эрх зүйн асуудлаар томоохон үндэсний хэмжээний онол, практикийн хурлыг бол 300 гаруй малчид, мал аж ахуйн мэргэжилтэн орсон байдлаар хийсэн. Энд бол яг энэ гадны төслийнхөн бол яг бэлчээрийн асуудлаар ажиллаж байгаа гадны гурван төсөл хөтөлбөртэй хамтарч хийсэн. 

Цаашид бол яг худаг ус гаргах, малыг хашаажуулах энэ юмыг бид нар энд нягт чамбай уяж явж байгаа гэдгийг та бүхэндээ мэдээлье. Хөдөө аж ахуйн түүхий эдийн бэлтгэлийн тогтолцоо гэдэг үнэхээр чухал. Бид нар 90 оны түвшингийн хөдөө аж ахуйн бэлтгэлийг босгож ирэх тал дээр нэлээн олон зуун тэрбум төгрөгийн хөрөнгө оруулалт шаардаж байгаа. 11 оны төсөвт бол энэ бас та бүхэн мэдэж байгаа. Бидний төсвийн хязгаар 177 учраас сууж чадаагүй. Үндсэн чиглэлд Монгол мал хөтөлбөрт 150 тэрбумыг суулгасан боловч бид нар 84-ийг төлөвлөөд, түрүүн Балдан-Очир гишүүн хэлсэн. 24-өөр өргөн баригдаад явж байгаа. Хэрэв 150-ийн түвшинд энэ асуудал шийдэгдэх юм бол бид нар энэ хөдөө аж ахуйн түүхий эд бэлтгэлийн тогтолцоог сум бүрт сэргээгээд, нэгдсэн том бирж байгуулахад бол ажиллаж болох юм гэдгийг хэлье. 
Б.Батбаяр: Ингэе. Энэ асуудал Сангийн яамныхан байхгүйгээр их хэцүү юм байна л даа. Одоо би нэг ганц, хоёр үг хэлье. Тэгээд энэ Монгол мал хөтөлбөрийн талаар тэгээд энэ хөтөлбөрийг 2011 онд хэрэгжүүлэх арга хэмжээнээс Хүнс, хөдөө аж ахуйн яамны 2011 оны төсвийн талаар ярих энэ тэр бол Сангийн яамны улс байхгүйгээр их хүндрэлтэй байна. Гол нь санхүүжилтийн асуудал байна. Манай гишүүд ч ярьж байна. 
Тэгэхээр энэ Сангийн яамныхантай одоо зөндөө яриад, сайдтай нь энэ тэр яриад Засгийн газар хуралтай байгаа юм шиг байна. Тэгээд ерөөсөө холбогдох боломж байхгүй. Сүүлдээ утсаа ч авахаа байлаа гэж байна. Тэгэхээр одоо өөр ямар асуудал байна? Хурлаа хойшлуулах уу? Ер нь хойшлуулах нь дээр байх. Энэ байдлаас бол хурал хойшлогдлоо. Энэ Сангийн яамны хүнд суртлаас болж гэдгийг протоколд тусгаарай. 
Бид одоо ерөөсөө цаг гаруй, хоёр цаг Сангийн яамны сайдтай холбогдох гэж үзлээ. Энд 22 гишүүн сууж байгаа. Энэ үл хүндэтгэсэн байдлаар хандсан энэ асуудлыг протоколдоо тусга. Тэр Засгийн газарт нь өг. Ингээд хурлыг ерөөсөө хойшлуулъя. Юу ярих юм бэ? Тийм биз дээ? Энэ хэдийгээ мэддэгээр нь ноолоод байдаг. Гол асуудлыг шийддэг улс нь ирдэггүй. Ямар ч утга учиргүй асуудал болж байна. Төсөв өнөөдөр ярихгүй л дээ. 
Тэгэхдээ ер нь бид нар бас энэ хүрээнд Хүнс, хөдөө аж ахуйн яамны чинь сайдын 2011 оны төсвийн тухай танилцуулга энд байж байгаа. Энэ талаар уг нь ярих ёстой юм. Сангийн яамныхан байж байгаад ярих юм бол энэ арай өөр болох байх. Түүнээс бид хэд ямар энэ төсвийг суулгаад шигтгээд яаж чадах биш. Төсөв суулгах битгий хэл, дуудаад ирэхгүй байхад чинь, тийм биз дээ? 20-иод гишүүн суугаад ирэхэд. 
Баярлалаа. Энэ хурлыг хойшлууллаа. Тодорхой бус хугацаагаар. Сангийн яамны хүнд суртлаас болж. Баярлалаа. Хоёр дахь асуудал байхгүй. 

